
Naalakkersuisut inuit tarnimikkut nappaatillit amerlanerit aamma ajuutillit ilinniakkaminnik
aallarteriikkaminnik  naammassinninnissaannut  suliniutegarnissaannik  peggunegassasut
Inatsisartut  aalajangigassaannik  siunnersuut. Tamanna ilaatigut pisinnaavoq inuit
pegannginnerusinnaanerat  periarfissiissutigalugu  aamma ilinniarnerup  sivisussusia
akuereriikkamit sivitsorlugu.

(Inatsisartuni ilaasortaq, Paneeraq Olsen, Naleraq)

Akissuteqaat
(llinniartitaanermut, Kulturegarnermut, Timersornermut llageegarnermullu Naalakkersuisoq)

Aappassaaneerinninneq

Kulturegarnermut, Ilinniartitaanermut, Timersornermut llageegarnermullu Ataatsimiititaliag
Naalakkersuisut sinnerlugit qutsavigaara siunnersuummik peqgissaartumik suliagarnerannik
isumaliutissiissutaannillu. luarisimaarlugu maluginiarparput ataatsimiititaliap siunnersuut
akuersissutigisassatut inassutigigaa.

Ataatsimiititaliap Naalakkersuisut kaammattorpaat nassuiaategarfigineqassasoq nunamut
tamarmut atuuttussamik ilinniartitaanernut, ilinniagqittarnernut pikkorissartitsisarnernullu
periusissiamik iliuusissanullu pilersaarummik innarluutilinnut suliassagarfimmut atatillugu
suliagarneq sumut Killissimanersoq pillugu nassuiaategassasut. Soorlu immikkut tamanna
pillugu ataatsimiititaliamut  allakkatigut ganittukkut ilisimatinneqgartut, iliuusissanut
pilersaarusiorneq innarluutilinnut  suliassagarfimmi  sulisuusut ilinniartitaasarnerat,
ilinniaqqittarnerat  pikkorissartinneqartarnerallu  pillugit  iliuusissanut  pilersaarusiaq
ajoraluartumik naammassiniarnegarnermini kinguartoorunnegarpod, nunat tamalaat akornanni
FN-imi innarluutilinnut  isumagatigiissummi aalajangersakkat annertuut iliuusissanut
pilersaarummut ilanngunniarneqgarnerat egqgarsaatigalugu.

Ataatsimiititaliap tulliullugu kaammattuutigaa isumaliutiginegagqullugu siunnersuutip
piviusunngortinneqgarneranut atatillugu paasissutissanik ilanngussisogassanersoq Kkiisalu
sullitassatut ~ siunnerfiusut atatillugu fagitigut sullissisuusartut ilinniaqqgittassanersut.
Naalakkersuisut kaammattuutaasoq taanna suliat ingerlateqginnegarneranni ilanngutissavaat.
Naalakkersuisut ilutigisaanik isumaliutigiumavaat naleqquttuussanersoq sullitassatut
siunnerfiusut taakkua nassuiaasiornermi immikkut aallunneqgassanersut, ilinniartitaanerni,
ilinniaqqittarnerni  pikkorissartitsisarnernilu innarluutilinnut  suliassagarfimmi  sulisuusut
eqgarsaatigalugit.

Ataatsimiititaliap ilanngullugu aamma kaammattuutigaattaaq siunnersuummik
piviusunngortitsinermi kiisalu iliuusissanut pilersaarummik suliagarnermi ilaatinnegassasoq
ganog qularnaarnegassanersoq inuit tarnimikkut innarluutegartut eqgortumik naleqquttumillu
tapersersorneqarlutillu ikiornegartarnissaat psykiatriimi, aammalu Peqqginnissagarfimmi
psykiatriimik ineriartortitsinermut pilersaarutini eqqumaffiginegassasoq
atagatigiissaarisogarnissaa ingerlatsiviit assigiinngitsut akimorlugit, psykiatriimi aamma
ilinniartitaanernik ingerlatsivinni. Naalakkersuisut tamanna eqqumaffiginiarpaat.

Kiisalu ataatsimiititaliap ataatsimut isigisumik Naalakkersuisut kaammattorpaat suliat

ingerlateqginneqgarneranni  peqataatitseqqullugit  peqatigiiffinnik  kattuffinnillu  suliani
susassagartunik siunnersuutip piviusunngortinnegarneranut atatillugu.  Naalakkersuisut

soorunami taamaaliorumapput.

Taamatut ogaaseqgarluta siunnersuut akuersissutiginegartussatut innersuupparput.



